
TANTA EKIMENA ABIATUKO DUGU
IKASTOLAKO FAMILIEN ARTEAN

2020 urtean ikastolen jaiek TANTA egi-
tasmoa jarri zuten abian jai bakoitzaren fi-
nantzaziorako ordura arte bideratzen ziren
zozketa ezberdinak ekimen bakarrean ba-
teratzeko helburuarekin. Horretarako lkas-
tolen Elkartearen ardurapean garatzen da
ikastola guztion egitasmo berri hau.

Ikastolok Euskal Herriko berezko hezkun-
tza proiektuaren aldeko elkartasun adieraz-
pena bilakatu nahi dugu TANTA, herritarrek
Euskal Herriko ikastolen proiektuaren alde
ekarpena eginez egikarituko dena.

Urtero, urte horretako jaien ikastola antola-
tzaileek izango dute elkartasun txartel hauek
banatzeko ardura nagusia, baina ikastola
guztiek ere parte hartuko dute ekimenean.
Guztiak arituko gara herritarren elkartasuna
tantaz-tanta biltzen, auzolanean.

60.000 EUROKO SARIA

TANTA ekimenean txartel batzuk jarriko
dira herritarren esku. Herritarrek bost eu-
roko ekarpena egingo diote Euskal Herriko
ikastolen proiektuari, TANTA txartel bakoi-
tzeko.

Bildutako elkartasunaren zati bat herritarrei
itzultzeko, 60.000 euroko sariaren zozketa
2021leko ekainaren 2lean egingo da notario
aurrean.

2021 urtean Laudio lkastolari egokitu zaio
Araba Eukaraz antolatzea eta ondorioz,
TANTA ekimena ere sustatu beharko dugu
Arabako gainerako ikastolen laguntzarekin.

FAMILIA BAKOITZAK
10 TANTA HARTUKO DITU

Gure lkastolaren kasuan, familia bakoitzak
10 TANTA txartel, 50 euro, hartzeko ardura

izango du. Banaketarako loteriarekin erabi-
litako prozedura berbera bideratuko dugu,
hau da, familia guztiek jaso beharko dituz-
te egokitu zaizkien 10 TANTA txartelak eta
martxoa erdialdean errezibo bidez kobran-
tza burutuko da.

OTSAILAREN 16TIK AURRERA
ESKURAGARRI

Otsailaren 16an, asteartea, banaketa abia-
tuko dugu. Prozesua errazteko, egun horre-
tan Haur Hezkuntzako sarreran TANTA jaso
ahal izateko mahai bat jarriko da arratsal-
deko irteera orduan. Gamerako egunetan,
idazkaritzan jaso ahal izango da.

Ekimenari ahalik eta hedapen handiena
emateko, Araba Euskarazeko laguntzaileei,
herriko denda, taberna eta enpresei, TAN-
TA banaketarako lankidetza ere eskatu
zaie. Horrez gain, familiek egokitu zaizkien
10 TANTA txartelak aparte, nahi beste eska
ditzakete banatzeko eta lkastolako langi-
leei ere, familien neurri berdinean laguntze-
ko proposamena luzatuko zaie, 10 TANTA
txartel banatzekoa.


https://youtu.be/HI-uREkTFdQ
https://ikastola.eus/berriak/33698

